
هیواخوازم یاریزانانی 
كورد بایەخیان زیاتر 

پێ بدرێت

سۆنیا تەها یاریزانی شەترەنج:

س������ۆنیا تەها س������اڵی 1991 لە گەڕەكی چوارباخی 
ش������اری س������لێمانی لە دایكبووە و لە ئێس������تادا یەكێكە 
لە ش������ەترەنجزانە بەتواناكانی س������ەر ئاستی كوردستان و 
عێ������راق و لە چەندین پاڵەوانێتی������ی جیهانی و عێراقیش 
بەش������داریی كردووە و ئەنجامەكانی بەرچاو بوون. سۆنیا 
لە خانەوادەیەكی وەرزش������ی پ������ەروەردە بووە و دەرچووی 
پەیمانگەی كۆمپیوتەرە. لەم دیمانەیەش������دا سەبارەت بە 
یاریی ش������ەترەنج وەڵامی چەند پرس������یارێكی گۆڤاری 

گوڵان دەداتەوە.

* دەخوازین بزانین س������ۆنیا بۆچی ل������ە هەموو بوارەكانی 
وەرزشیدا یاری شەترەنجی هەڵبژاردووە؟

- ه������ۆكاری هەڵبژاردنی ئەم یارییە دەگەڕێتەوە بۆ ئەوەی 
كە من لە خێزانێكی ش������ەترەنجیدا گ������ەورە بووم، باوكم و برا 
گەورەكەش������م پێش من ئەم یارییەی������ان هەڵبژاردبوو، ئەوەش 
هاندەر بوو بۆ من بۆ ئەوەی هەر لە تەمەنی چوار س������اڵیدا 

فێری ئەم یارییە ببم و خۆمی تێدا بدۆزمەوە.
*ئاستی ئەم یارییە لە كوردستان چۆن دەبینی؟

- لە ئێس������تادا ئاستی یاریی ش������ەترەنج لە كوردستان زۆر 
باش������ترە لە چاو س������اڵانی پێش������وو، زیاتر پەرەی پێدەدرێت و 
كۆمەڵێك یاریزانی باش������مان هەیە كە ئەنجامی شایس������تەیان 
بەدەس������ت هێناوە لەسەر ئاستی عێراق و وڵاتە عەرەبییەكان و 

توانیویانە نازناو بۆ كوردستان و عێراق بەدەست بهێنن.
* ئەی لە شاری سلێمانی بەتایبەتی لە چ ئاستێكدایە؟

- بێگومان یاریزانانی ش������اری س������لێمانی جێ دەستیان بە 
روونی دیارە، هەر چەندە ش������ەترەنج جۆرە یارییەكە كەمترین 
ه������ەواداری هەیە لە چاو یارییەكانی دیكە و كەمترین كەس 
ئارەزووی ئەوە دەكات كە فێربێت، بەڵام بە گش������تی ئاستی 

یارییەكە لە سلێمانی زۆر پێشكەوتووە.
*بۆچی لە ئێس������تادا كەمتر كچان لە یاری ش������ەترەنجدا 

دەبینرێن؟
- ناكرێ بڵێین كەمی������ی یاریزانی كچ تەنیا لەم بوارەدایە، 
بەڵكو بەگشتی ئەم كێشەیە لە زۆربەی بوارەكان و بەتایبەتیش 
لە وەرزش هەیە، هۆكاریش������ی زۆرە ب������ۆ ئەم بابەتە، بەڵام بە 

بۆچوونی من سەرەكیترینیان رێگری خێزانە.
*كێشە و گرفتتان لە یاریی شەترەنج چییە؟ 

- ئەگەر وەكو یانەی پێش������مەرگە باسی كێشەكان بكەین، 
دەبێت لە پێش������دا باس������ی ئەوە بكەین كە یانەی پێش������مەرگە 
خزمەتێكی زۆری بە یاریی شەترەنج كردووە و لەسەر ئاستی 
س������لێمانی و كوردس������تان و عێراق جێ دەس������تی دیارە، بەڵام 
لەگەڵ ئەوەش������دا كەم و كورتییەكان زۆرن، بۆ نموونە: هۆڵێك 
نییە لەسەر ئاس������تی پاڵەوانێتیی كوردستان یان عێراق بێت، 
خۆش������بەختانە ئەم كارە لە پایتەختی كوردس������تان ئیشی بۆ 
كراوە وەك یانەی خانزاد و كازابلانكا كە تایبەتە بە راهێنانی 
یاریزانان، ئەگەر ئەوە لە شارەكانی دیكەش هەبێت، كارێكی 

زۆر باشە بۆ كەمبوونەوەی كێشەی یاریزانان، هەروەها پێویستە 
بەردەوام گرنگی بە كردنەوەی خولی راهێنان لە دەرەوە بدرێت، 
چونكە ئەمە هۆكارێكی گرنگە بۆ پێشكەوتنی یاریزانەكان، 
زۆر كێشەی دیكەیش هەن لە كاتی پاڵەوانێتییەكاندا دروست 

دەبن، بێگومان ئەو كێشانە یەكەمجار نین كە دەخرێنەڕوو.
*ئایا یانەی پێشمەرگەی سلێمانی وەكو پێویست هاوكاریتان 

دەكات؟
- بە سوپاس������ەوە هاوكاریی بەردەوامی ئێم������ەی یاریزانان 
دەكات، هەر ئەوانیش هۆكار بوون بۆ بەرزبوونەوەی ئاس������تی 

ئێمە.
*لەگەڵ هەڵبژاردەی عێراق بەردەوامیت؟

- نەخێر من ئێس������تا لە هەڵبژاردەی عێراقدا نەماوم، بەڵام 
ئەگەر باری ئەمنیی عێراق و بەتایبەت ش������اری بەغدا باش 

بێت، دووبارە بەشداری پاڵەوانێتییەكان دەكەمەوە.
*هیواو ئاواتت وەكو كچە وەرزشكارێك چییە؟

- هی������وام ئەوەیە كە وەكو هەم������وو وڵاتان یاریزانی كورد و 
هەموو كەس������ێك لە بوارەكەی خۆی������دا ئەوەندە جێگەی بایەخ 
ب������ن كە ببنە هۆی هاندانیان ب������ۆ بەردەوامبوون لە بوارەكەی 

خۆیاندا.
*بۆپێشكەوتنی ئەم یارییە چی بكرێت باشە؟

- كردن������ەوەی خولی ب������ەردەوام و قوتابخانەی پێگەیاندنی 
یاریزانان و دابینكردنی هۆڵی تایبەت بەم یارییە.

*داوكاری و پێشنیارت بۆ لایەنی بەرپرس چییە؟
- هیوادارم لایەنی بەرپرس لە نزیكەوە ئاگاداری چۆنیەتی 
بەڕێوەچوونی بواری وەرزش بێت، تا بتوانێ كەموكورتییەكان 

بە چاوی خۆیان ببینن.
* بە چ یاریزانێكی نێودەوڵەتی سەرسامیت؟

- یاریزانی نێودەوڵەتی ماكنوس كارلسن بەتایبەت یەكێكە 
لەوانەی كە پێی سەرسامم، بەڵام لای من هەر كەسێك یاریی 
شەترەنج بكات، پێی سەرسامم، چونكە تەنیا كەسانی زیرەك 

دەتوانن لەم یارییەدا بەردەوام بن،
پاڵەوانێتییەكان كەمتر  *بۆچی ئێستا لە 

دەبینرێی؟
- هۆكاری كەم بینینم دەگەڕێتەوە 
پاڵەوانێتییەكان كەم  ئەوەی كە  بۆ 
بوونەتەوە بەتایبەت ئەمساڵ بەهۆی 

باری ئەمنییەوە.

*باشترین ئەنجامەكانت وەكو یاریزان چی بووە؟
- لە س������اڵی 2006بۆ 2010 بۆ ئاستی تەمەنی خۆم سێ 
جار توانیم پلەی یەكەم لەسەر ئاستی عێراق بەدەست بهێینم، 
دووجاریش پلەی دووەمم بەدەست هێناوە، لە ساڵی 2012 لە 
پاڵەوانێتی عەرەب لە وڵاتی تونس پلەی چوارەمم بەدەس������ت 
هێنا، لەسەر ئاستی كوردستان و سلێمانیش ئەنجامم بەرچاو 

بووە.
*بەرنامەت بۆ داهاتووی خۆت چییە ؟

- بەرنامەم زۆرە، حەزیش������م لە ب������واری هونەرە بە تایبەت 
سینەما و مۆسیقا، هیوادارم بتوانم لە داهاتوودا كاریان لەسەر 

بكەم.
*ئەگەر لە كۆتاییدا شتێكت مابێت ؟

- هیوادارم هەر كەسێك كە دەیەوێت لە هەر بوارێك كار بكات 
كە خزمەت بێت بۆ خۆی و وڵاتەكەی، با بەبێ ترس و بەبێ 
گوێدانە رەخنەی ش������كێنەر كار بكات، سوپاس بۆ گۆڤاری 
گوڵانی بەڕێزیش كە بەردەوام پش������تیوان و هاوكارێكی باشی 

بواری وەرزش و یاریزانان بووە.

دیل بۆسكی 
متمانەی بە ئیكەر كاسیاس 

دووپات دەكاتەوە
بەڕێوەبەری هونەری هەڵبژاردەی ئیس������پانیا ڤیس������نتی دیل بۆسكی ئاشكرایكرد كە تائێستاش 
بڕوای زۆری بە گۆڵپارێزی هەڵبژاردەی ئیس������پانیا و یانەی ریال مەدرید ئیكەر كاسیاس هەیە، 

هەرچەندە ئاستی هەڵكشان و داكشان بەخۆیەوە دەبینێ..هەروەها دیل بۆسكی بۆ رۆژنامەی 
س������پۆرتی ئیس������پانی دەڵێت: تا ئێس������تاش بڕوایەكی زۆرمان بە ئیكەر كاسیاس هەیە.هەر 
لەدرێژەی قس������ەكانیدا دیل بۆسكی سەبارەت بە هێرش������بەری پێشووی یانەی ئەتلەتیكۆ 
مەدرید وئێس������تای تیپی چێلسی دیگۆ كۆستا دووپاتی كردەوە هێرشبەرێكی پێ هاوتاو 
بەهێزی ماتادۆرەكانە. س������ەبارەت خراپیی ئاس������تی هەڵبژاردەی ئیس������پانیا لە مۆندیالی 
بەڕازیلیش، دیل بۆس������كی وتی: س������اتێكی زۆر ناخۆش بوو، ئەستەمە ئەوە جارێكی دی 

دووبارە بێتەوە. ئەو راهێنەرە ئیسپانییە ئەوەشی دووپاتكردەوە كە هەوڵ دەدات باشترین ئاست 
لە یاری كۆتاییەكانی یۆرۆی 2016 لە فەرەنس������ا و مۆندیالی 2018 لە رووس������یا پێش������كەش 

بكات. 

تۆنی كرۆس هاندەری یانەی ماڤرێكسە

لۆكاس پۆدۆلسكی 
بەشداری فیلمێكی 
سینەمایی دەكات

یاریزان������ی هێلی ناوەڕاس������تی هەڵبژاردەی ئەڵمانیا و یان������ەی ریال مەدریدی 
ئیسپانی تۆنی كرۆس چووە پاڵ عاشقانی خولی پیشەگەرانی تۆپی باسكەی 
ئەمریك������ی ناس������راو بە NBA و هیوای سەركەوتنیش������ی ب������ۆ تیپی دالاس 
ماڤرێكس خواس������ت..ئەمەو لەپەیجی تایبەتی خۆی لە تۆڕی كۆمەڵایەتی 
تویتەر، تۆنی كرۆس نووس������یویەتی: ئێس������تا كاتی دەستپێكی وەرزی تازەی 
خولی باس������كەی پیشەگەرانە لە ئەمریكا، بۆیە هیوای سەركەوتن بۆ یانەی 
ماڤرێك������س دەخوازم و هیوادارم ئەو یانەیە ببێتە پاڵەوانی خولی ئەمریكی بۆ 

وەرزی ئەمس������اڵ، بەتایبەت كە دەبینم هاوڕێم دیرك نوڤیتس������كی لە ریزی ئەو 
یانەیە یاری دەكات.

یاریزانی ئەڵمانی و هێرشبەری یانەی ئەرسناڵی ئینگلیزی لۆكاس بۆدۆلسكی ئاشكرایكرد بەشداری كارێكی سینەمایی 
دەكات كە لە داهاتوو لە وڵاتەكەی نمایش دەكرێت.

لۆكاس بۆدۆلسكی لە لێدوانێكی بۆ رۆژنامەی مترۆی بەریتانی روونیكردۆتەوە بەشداری فلیمێكی كۆمیدی بەنێوی 
ماخۆمان دەكات كە بڕیارە لە شاری كۆلن )ئەو شارەی تیایدا ژیاوەو سەرەتای دەركەوتنیشی لە ریزی یانەی ئەو 
شارە بووە، بەر لەوەی بچێتە بایرن میونشن و لەئێستاشدا لە یانەی ئارسناڵ یاری دەكات( كارەكانی ئەنجام 
بدرێ������ت. هەروەها یاریزانی ناوبراو خۆش������حاڵی خۆی بەم تاقیكردنەوە دەڕب������ری و دووپاتی كردەوە ئارەزوو 
دەكات كاردانەوەی جەماوەر ببینێ لەوكاتەی سەیری فلیمەكە دەكەن، چونكە ئەم تاقیكردنەوە گۆڕانێكی 

ئەو یاریزانە ئەڵمانییە دروست دەكات.گەورەو ن������وێ لە ژیانی 

تیپی پاسكیلس������واری كچانی هەڵبژاردەی نیش������تیمانی عێراقی لە وڵاتی جەزائیر بەشدارییان لە پاڵەوانێتی پاسكیلسواری 
ولاتانی عەرەبی كرد، لەم پاڵەوانیتیەش������دا كچانی كوردی ریزی هەڵبژاردەی عێ������راق كە پێكهاتبوون لە هەریەك لە یاریزانان 
)زریان عەتار،نیان یاس������ین، س������ۆزی دلشاد، ئیلاف عەلی و زەهرا محەمەد( توانییان بە ئاستە بەرزەكەیان چەندین مەیدالیای 
ئاڵت������وون و زیو و برۆنزی پێشكەش������ی هەڵبژاردەكەیان بكەن، كەبوونە مایەی سەرس������امی تیپە بەش������داربووەكانی هەڵبژاردە 
جۆراوجۆرەكانی عەرەبی و لەكۆی س������ەرجەم مەدالیاكانیش كچانی كوردس������تان 13 میدالیای جۆاروجۆریان دەستەبەركرد، لە 

پێشبڕكێیە جۆراوجۆرەكان لە تراكی هۆڵە داخراوەكان و دەرەوەی یاریگەكان، بۆ ئەم مەبەستەش ئەم راپۆرتەمان ئەنجامدا.

سیروان سامی راهێنەری كچانی هەڵبژاردەی عێراق و یانەی 
نەورۆز كە ئەوان پش������كی شێریان لە بەدەستهێنانی میدالیاكان 
هەبووە، بۆ گۆڤاری گوڵان گوتی: »ئاستی پاڵەوانێتییەكە زۆر 
بەهێز بوو، كچانی هەڵبژاردە بەشداربووەكان كێبڕكێی بەهێزیان 
دەكرد لە سەر بەدەستهێنانی ئەنجامی شایستە لەو پاڵەوانێتییە 
لەس������ەر ئاس������تی وڵاتانی عەرەبی كە لە هۆڵە داخراوەكان و 
دەرەوەی یاریگەكانیش بەڕێوەچوو، كچانی كوردستان هەروەكو 
ل������ە ئامادەكارییەكانی������ان دیار بوو،زۆر بە ش������ێوەیەكی توكمە 
خۆی������ان ئامادە كردبوو، ئێمە نیازی بەدەس������تهێنانی ئەنجامی 
باش������مان هەبوو بۆ بەرزكردنەوەی ناوی خۆمان و كوردس������تان 
و عێراق، خۆش������بەختانەش توانیمان باش������ترین ئەنجام لەسەر 
ئاس������تی هەڵبژاردەكان بەدەس������ت بهێنین لە پێشبڕكێیەكان كە 
ئەنجامەكانمان بە گش������تی لەسەر ئاستی هەڵبژاردەكان پلەی 
یەكەم و دووەم بوو. ئێمە ش������انازی بە خۆشمان دەكەین كە وەكو 
راهێنەر و كچە كوردەكانی هەڵبژاردەی عێراق ئەم ئەنجامەمان 
بەدەستهێناوە، پێشتر س������ەرجەم یاریزانانی هەڵبژاردەی عێراق 
ع������ەرەب بوون، بەڵام دوای ئەوەی لە ش������اری س������لێمانی ئەم 
تیپەمان دروس������ت ك������رد، خۆش������بەختانە لە ئێس������تا جێگەی 
ماندووبوونمان دیارە و سەرجەم یاریزانەكان كوردن لە سلێمانین، 
ئەوەش ش������انازییەكی گەورەیە، بەهیوای ئەوەشین بتوانین لە 
پاڵەوانێتییەكانی داهاتوو بتوانین لە بەدەس������تهێنانی ئەنجامی 

شایستە لە پاڵەوانییەكانی دەرەوە بەردەوام بین.
لەلای������ەن خۆی������ەوە زریان عەت������ار كچە یاریزان������ی كوردی 
هەڵبژاردەی عێراق و خاوەنی میدالیای ئاڵتوون لە پاڵەوانێتی 

عەرەبی، بۆ گۆڤاری گوڵان گوتی: »بە راس������تی هەست بە 
دڵخۆشیەكی زۆر دەكەم كە وەكو كچە كوردێك لەم پاڵەوانێتییە 
توانیم������ان ئەم ئەنجامە گەورەیە لەس������ەر ئاس������تی هەڵبژاردە 
بەشداربووەكان بەدەست بهێنین، هەر چەندە مەشقەكانمان زیاتر 
بۆ پاڵەوانێتی سەر ش������ەقام بوو، بەڵام لە هۆڵە داخراوەكانیش 
توانیمان ئەنجامی دڵخۆش������كەر بەدەس������ت بهێنین، متمانەی 
تەواوم������ان بەخۆمان هەیە ك������ە دەتوانین ل������ە پاڵەوانێتیەكی 
داهاتوو ئەنجامەكانمان باش������تریش بكەین، بەڵام بەدەستهێنانی 
كۆمەڵێك میدالیا بۆ ئێمە شانازییەكی گەورەیە هیوامان وایە 
ئەنجامەكانمان مایەی دڵخۆشی بێت بۆ هەموو لایەك سەری 

كوردستانیش بەرز بكەینەوە.
 هەروەها سۆزی دڵشاد یاریزانی پاسیكلسواری هەڵبژاردەی 
عێراق لە بارەی پاڵەوانێتییەك������ە بۆ گۆڤاری گوڵان گوتی: 
»ئ������ەم پاڵەوانێتییە زۆر بەهێز بوو لەس������ەر ئاس������تی یاریزانە 
بەشداربووەكان و تیپەكان، ئێمەش وەكو یاریزانانی كورد توانیمان 
ئاستێكی بەرز پێشكەش بكەین، هەست بە شانازییەكی گەورە 
دەكەم كە وەكو یاریزانانی ك������وردی ریزی هەڵبژاردەی عێراق 
شان بە شانی یاریزانانی چەندین وڵات توانیمان 13 میدالیای 
جۆراوجۆر بەدەس������تبهێنین، ئەم ئەنجامەش بۆ كوردس������تان و 
عێراق ئەنجامێكی گەورە بوو، چونكە چەندین س������اڵە عێراق 
چاوەڕوانی ئەو ئەنجامە بوو، خۆش������بەختانەش كچانی كورد 
توانییان ئەم ئەنجامە گەورەیە بەدەستبهێنن، بەهیوای ئەوەشم 
لە داهاتوودا بتوانین باش������ترین ئەنجام لەسەر ئاستی جیهانیش 

بەدەستبهێنین زیاتر ناوی كوردستان بەرز بكەینەوە«.

